ՀԻՄՆԱՎՈՐՈՒՄ
««ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ 29-ՐԴ ՀՈԴՎԱԾԻ ԱՌԱՋԻՆ ՊԱՐԲԵՐՈՒԹՅԱՆ «Զ» ԿԵՏՈՎ ՆԱԽԱՏԵՍՎԱԾ ԱՐՏՈՆՈՒԹՅՈՒՆՆԵՐԻ ԿԻՐԱՌՄԱՆ ԺԱՄԿԵՏՆԵՐԻ, ԱՎԻԱՓՈԽԱԴՐՈՂԻ, ՉՎԵՐԹԵՐԻ ՀԱՃԱԽԱԿԱՆՈՒԹՅԱՆ ՊԱՀԱՆՋՆԵՐԻ ԵՎ ՉՍՊԱՍԱՐԿՎՈՂ ՈՒՂՂՈՒԹՅԱՆ ՎԵՐԱԲԵՐՅԱԼ ԵՎ ԱՅԼ ԱՆՀՐԱԺԵՇՏ ՏԵՂԵԿԱՏՎՈՒԹՅԱՆ ՀՐԱՊԱՐԱԿՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ


1. Ընթացիկ իրավիճակը և իրավական ակտի ընդունման 
անհրաժեշտությունը

2019 թվականի դեկտեմբերի 9-ին ընդունվել է «Պետական տուրքի մասին» օրենքում լրացում կատարելու մասին» ՀՕ-258-Ն օրենքը, որով նույն օրենքի 29-րդ հոդվածի 1-ին մասը լրացվել է նոր «զ» կետով, համաձայն որի՝ մեջբերում. «զ) օդային տրանսպորտով մեկնող այն ֆիզիկական անձինք, որոնք սույն կետով սահմանված արտոնության ժամկետներում մեկնում են այդ ուղղությամբ առաջին թռիչքի մեկնարկի պահին նախորդող վերջին 12 ամիսներին չսպասարկված IATA կոդով օդանավակայաններ առևտրային ավիափոխադրումներ իրականացնող ավիաընկերությունների միջոցով, եթե այդ ավիաընկերությունները դեպի այդ նույն օդանավակայաններ չվերթեր են իրականացնում IATA ամառային և ձմեռային ժամանակահատվածներում:
Նույն կետով նախատեսված արտոնության ժամկետը տրամադրվում է 36 ամսով (24 ամսով երկարաձգելու հնարավորությամբ), որը հաշվարկվում է ամիսների նվազման կարգով՝ սկսած տվյալ ուղղությամբ արտոնության տրամադրման հիմք հանդիսացող պայմանները բավարարող առաջին ավիաընկերության առաջին թռիչքի մեկնարկից: Սույն կետով սահմանված արտոնությունների կիրառման համապատասխան ժամկետների, այդ թվում՝ երկարաձգման, ավիափոխադրողի, չվերթերի հաճախականության պահանջների և չսպասարկվող ուղղության վերաբերյալ, ինչպես նաև այլ անհրաժեշտ տեղեկատվությունը հրապարակվում է Հայաստանի Հանրապետության կառավարության սահմանած կարգով:»:
Նշված լրացման ամբողջական կատարումն ապահովելու նպատակով մշակվել է ««Պետական տուրքի մասին» Հայաստանի Հանրապետության օրենքի 29-րդ հոդվածի առաջին պարբերության «զ» կետով նախատեսված արտոնությունների կիրառման ժամկետների, ավիափոխադրողի, չվերթերի հաճախականության պահանջների եվ չսպասարկվող ուղղության վերաբերյալ և այլ անհրաժեշտ տեղեկատվության հրապարակման կարգը հաստատելու մասին» ՀՀ կառավարության որոշման նախագիծը:

2. Առաջարկվող կարգավորման բնույթը 

Նախագծով կարգավորվում են «Պետական տուրքի մասին» Հայաստանի Հանրապետության 1997 թվականի դեկտեմբերի 27-ի ՀՕ-186  օրենքի 29-րդ հոդվածի առաջին պարբերության «զ» կետով նախատեսված արտոնությունների կիրառման ժամկետների, ավիափոխադրողի, չվերթերի հաճախականության պահանջների և չսպասարկվող ուղղության վերաբերյալ և այլ անհրաժեշտ տեղեկատվության հրապարակման կարգի հետ կապված հարաբերությունները:

ՀՀ Կառավարության որոշման նախագծի համաձայն չսպասարկված ուղղություններ են համարվում այն օդանավակայանները, որտեղ ցանկացած ավիաընկերության կողմից իրականացված չվերթերի քանակը միաժամանակ IATA ամառային ժամանակահատվածում (մարտի վերջին կիրակի օրվանից ներառյալ հոկտեմբերի վերջին շաբաթ օրը) չի գերազանցում 14-ը և IATA ձմեռային ժամանակահատվածում՝ (հոկտեմբերի վերջին կիրակի օրվանից ներառյալ մարտի վերջին շաբաթ օրը) 10-ը: 
Քաղաքացիական ավիացիայի կոմիտեի կողմից ուսումնասիրվել է ոլորտում առկա միջազգային փորձը, ինչպես նաև կատարվել է վերջին տարիներին դեպի ՀՀ և ՀՀ- ից իրականացված չարտերային չվերթերի քանակի և ուղղությունների աշխարհագրության վերաբերյալ վերլուծություն։ Այդ վերլուծությունը ցույց է տալիս, որ շատ ուղղություններով իրականացվում են չարտերային չերթեր միայն որոշակի ժամանակահատվածում, օրինակ ամառային արձակուրդների շրջանում կատարվում են չվերթեր դեպի Լառնակա, Տիվատ, Հերակլիոն, Վարնա, Բուրգաս, Վենետիկ, Բարսելոնա և այլն: Նման չվերթերը կրում են սեզոնային բնույթ և չեն սպասարկվում ամբողջ տարին:
 Հաշվի առնելով վերոգրյալը  կառավարության որոշման նախագծով դրանք համարվում են չսպասարկված ուղղություններ, որպեսզի IATA ամառային և IATA ձմեռային ժամանակահատվածներում չվերթեր իրականացնող ավիաընկերություններից օգտվող քաղաքացիներին հնարավորություն տրվի  օգտվել «Պետական տուրքի մասին» ՀՀ օրենքով սահմանված արտոնությունից:
Չվերթերի հաճախականության նվազագույն պահանջները  սահմանվել են  հաշվի առնելով, որ «Պետական տուրքի մասին» ՀՀ օրենքի տրված արտոնությունից օգտվող  ավիափոխադրողները պարտավոր են IATA ամառային և ձմեռային ժամանակահատվածներում առնվազն շաբաթական մեկ չվերթ իրականացնել, որպեսզի «Պետական տուրքի մասին» ՀՀ օրենքի տրված արտոնության պայմաններում ավիաընկերությունները չվերթեր իրականացնեն ամբողջ տարվա ընթացքում: Միևնույն ժամանակ հաշվի է առնվել այն հանգամանքը, որ գործնականում հնարավոր է, որ որոշակի խնդիրներով պայմանավորված,  որոշ պլանավորված չվերթներ չկատարվեն։ Նշված կետի պահանջը նպատակ ունի կարգավորելու ավիաընկերությունների կողմից ամբողջ տարին չվերթեր իրականացնելու  պայմանը, հակառակ դեպքում կարող է որոշ ավիաընկերություններ չվերթեր իրականացնեն միայն բարձր սեզոնին, իսկ այնուհետև որոշակի ժամկետով դադարեցեն իրենց չվերթերը: Ներկայումս կան ավիաընկերություններ, որոնք դեպի ՀՀ չվերթերը իրականցնում են միայն բարձր սեզոնին և հիմնականում ձմռանը կամ դուրս են գալիս շուկայից, կամ իջեցնում են չվերթերի հաճախականությունը և ամառային ժամանակահատվածում նորից մուտք գործում շուկա կամ ավելացնում են չվերթերի հաճախակությունը:
Ինչ վերաբերվում  է չվերթերի հաճախականության չափանիշներին, ապա հաշվի առնելով, որ IATA ամառային ժամանակահատվածը 7 ամիս է, իսկ IATA ձմեռային ժամանակահատվածը 5 ամիս՝ հետևաբար չվերթերի հաճախականության նվազագույն պահանջներ են սահմանվել նաև 28 չվերթը և համապատասխանաբար 20 չվերթը։   

3. Նախագծի մշակման գործընթացում ներգրավված ինստիտուտները,  
    անձինք և նրանց դիրքորոշումը
Նախագիծը մշակվել է Քաղաքացիական ավիացիայի կոմիտեի կողմից:
4. Ակնկալվող արդյունքը
Նախագծի ընդունմամբ հնարավոր կլինի ապահովել «Պետական տուրքի մասին» օրենքում լրացում կատարելու մասին» ՀՕ-258-Ն օրենքի 29-րդ հոդվածի 1-ին «զ» կետի 2-րդ պարբերության կատարումը:


ՔԱՂԱՔԱՑԻԱԿԱՆ ԱՎԻԱՑԻԱՅԻ
        ԿՈՄԻՏԵԻ ՆԱԽԱԳԱՀ                                                ՏԱԹԵՎԻԿ ՌԵՎԱԶՅԱՆ		

««Պետական տուրքի մասին» Հայաստանի Հանրապետության օրենքի 29-րդ հոդվածի առաջին պարբերության «զ» կետով նախատեսված արտոնությունների կիրառման ժամկետների, ավիափոխադրողի, չվերթերի հաճախականության պահանջների և չսպասարկվող ուղղության վերաբերյալ և այլ անհրաժեշտ տեղեկատվության հրապարակման կարգը հաստատելու մասին» ՀՀ կառավարության որոշման նախագծի ընդունմամբ Հայաստանի Հանրապետության պետական կամ տեղական ինքնակառավարման մարմինների բյուջեում ծախսերի և եկամուտների էական ավելացում կամ նվազում չի նախատեսվում:



	ՔԱՂԱՔԱՑԻԱԿԱՆ ԱՎԻԱՑԻԱՅԻ
              ԿՈՄԻՏԵԻ ՆԱԽԱԳԱՀ                                         ՏԱԹԵՎԻԿ ՌԵՎԱԶՅԱՆ	






Տ Ե Ղ Ե Կ Ա Ն Ք
««ՊԵՏԱԿԱՆ ՏՈՒՐՔԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ 29-ՐԴ ՀՈԴՎԱԾԻ ԱՌԱՋԻՆ ՊԱՐԲԵՐՈՒԹՅԱՆ «Զ» ԿԵՏՈՎ ՆԱԽԱՏԵՍՎԱԾ ԱՐՏՈՆՈՒԹՅՈՒՆՆԵՐԻ ԿԻՐԱՌՄԱՆ ԺԱՄԿԵՏՆԵՐԻ, ԱՎԻԱՓՈԽԱԴՐՈՂԻ, ՉՎԵՐԹԵՐԻ ՀԱՃԱԽԱԿԱՆՈՒԹՅԱՆ ՊԱՀԱՆՋՆԵՐԻ ԵՎ ՉՍՊԱՍԱՐԿՎՈՂ ՈՒՂՂՈՒԹՅԱՆ ՎԵՐԱԲԵՐՅԱԼ ԵՎ ԱՅԼ ԱՆՀՐԱԺԵՇՏ ՏԵՂԵԿԱՏՎՈՒԹՅԱՆ ՀՐԱՊԱՐԱԿՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ OՐԵՆՔՆԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ, ԻՆՉՊԵՍ ՆԱԵՎ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

««Պետական տուրքի մասին» Հայաստանի Հանրապետության օրենքի 29-րդ հոդվածի առաջին պարբերության «զ» կետով նախատեսված արտոնությունների կիրառման ժամկետների, ավիափոխադրողի, չվերթերի հաճախականության պահանջների և չսպասարկվող ուղղության վերաբերյալ և այլ անհրաժեշտ տեղեկատվության հրապարակման կարգը հաստատելու մասին» ՀՀ կառավարության որոշման ընդունմամբ այլ oրենքների, ինչպես նաև այլ իրավական ակտերի ընդունման անհրաժեշտությունը բացակայում է:



ՔԱՂԱՔԱՑԻԱԿԱՆ ԱՎԻԱՑԻԱՅԻ
   ԿՈՄԻՏԵԻ ՆԱԽԱԳԱՀ                                          ՏԱԹԵՎԻԿ ՌԵՎԱԶՅԱՆ	
